
ESINYE SEZIQITI ZE PACIFIC.
UKUHAMBELA PAMBILI KWA-
BANTSUNDU.
UKUHAMBELA pambili kwabantsundu yi- ndawo engavuyelwa ngabo bonke aba- ntsundu nabamhlope abakweli lizwe. Ukuba bangaba bako abangeyivuyele bangaba bambalwa kanye. Kekaloku ngelixesba langoku siweva emaninzi ama- doda ayixoxayo indawo kakuba abantsu- ndu bayehla, bemi, bahambela pambili kusinina. Siyifumana ixoxwa lendawo kumapepa ngamapepa, kusuka kule koloni kude kuye E-Natal. Omnye umfo wakona, olilungu le parlamente, ongomnye walamadoda ati abantsundu abakona nge- beshenxiselwa ngapandle kwalo koloni, simfumana esiti, “ Noko sekudlule isizu- kulwana abafundisi besebenza pakati kwabo (abantsundu) akuko mpembelelo zokukanya zibonakalayo pakati kwabo, uninzi lwabo lusahleli kwakwisimo sobu- mnyama olube lukuso kuminyaka ema- shumi matatu edluleyo.”
Akuko nto iwadambisa amatemba nga- pezu kokuva ukuba, “Noko sekudlule isizukulwana abafundisi besebenza pakati kwabo abantsundu akuko mpembelelo zokulunga zibonakalayo pakati kwabo.” Indawo esoke silinge ukuyikangela ku- kuba iyinyaniso na lonto ; ngenye indlela, kuyenyukwa kuyehliwa kusinina ngaba- ntsundu. Ukuba akuhliwa ibifanele ukuti londawo ikutaze kubo bonke abalinga ukulunceda uhlanga Iwakowabo nokuba sekuko abalugxekayo. Ukuba kuko indawo ezidanisayo nezenza bulilungu intliziyo, ukuba kuko ukungazinyamekeli izinto zokukanya, bekufanele ukuba ku- ngalityalwa ukuba akuko lizwe zingaza- nge zibeko indawo ezinjalo.
Siyakolwa ukuba akuko bangakange beve ukuba abantsundu asikuko nokuba bayatanda ukubambelela kumasiko ama- dala nokuba anjanina, okokuba bazinikele ebuvileni, imfundo abayikatalele, bati nabade bayifuna besuke bazale liratshi,

bazidle ngayo ide ibenzakalise. Mhlaumbi abanye bayazi ukuba kuko abati kanye kulunge ontsundu ongafundanga ku- nofundileyo ; abati iqaba lilunge ngapezu kowase sikolweni. Sikumbula sifunda incwadi yomfo odume kunene ngokuqonda izinto zentlalo yabantsundu, esiti, nguba- nina ongati eke wababona abantsundu nge Cawa, wakukangela ukuhamba nokuhlala kwabo, ukuzidla kwabo nokuzipakamisa kwabo, aze angaboni ukuba aba- sezikolweni bonakele ngapezu kwama- qaba, xa ate ukusuka ape waya kukangela amaqaba ehleli ezindlwini zawo, nokuba kungase zintlati. Abazaziyo inteto ezikoyo kwabatile, abangekulibali ukuba abalityalwa abantu abangamasela nama- nxila. Sake tina sada sabona omnye umfo ebale ukuti, ontsundu akuko nto ilungileyo kuye zonke izinto zokukanya yena ziyamonakalisa. Kutiwa basuke kumntu omhlope bazitabate zonke izinto zake ezikohlakeleyo, baze baziyeke ezilu-

